
SESIÓN ORDINARIA DA XUNTA DE GOBERNO LOCAL DO DIA   19 DE  

XAN  EIRO DE 2015  

No despacho de Alcaldía do Concello de Cambre, ás dez horas do día dezanove de xaneiro de dous mil quince, 
baixo a presidencia do señor alcalde don Manuel Rivas Caridad, reúnese a Xunta de Goberno Local, co fin de 
realizar a sesión ordinaria convocada para o efecto.

Asisten os concelleiros que a continuación se relacionan, segundo nomeamento efectuado mediante Resolución 
da Alcaldía número 997 de data 17 de xuño de 2011: dona Maria Jesús González Roel, dona Rocio Vila Díaz, 
don Fernando Caride Suárez, dona Marta Maria Vázquez Golpe, don Santiago Manuel Ríos Rama e don Manuel 
Marante Gómez.

Non asiste e presenta escusa don Felipe Andreu Barallobre.

Intervén como secretaria da Corporación dona Maria Luisa de la Red Ampudia.

Aberto o acto pola presidencia, examinaronse os asuntos incluídos na orde do día da convocatoria.

1º.-Aprobación, se procede, do borrador da acta da sesión ordinaria de data 12 de xaneiro de 2015

O señor  presidente  pregunta  aos asistentes  se desexan formular  algunha observación ao borrador  da acta 
correspondente á sesión ordinaria da Xunta de Goberno Local de data  12 de xaneiro de 2015 e, ao non se 
formular, a Xunta de Goberno Local, por unanimidade dos sete membros que asisten á sesión, aprobou o citado 
borrador.

2º.- Correspondencia

- Orde do 30 de decembro de 2014, da Consellería de Traballo e Benestar, pola que se establecen as bases 
reguladoras das axudas e subvencións para os obradoiros de emprego dentro dos programas mixtos de emprego 
e formación da Comunidade Autónoma de Galicia e se procede á súa convocatoria para o ano 2015. (Diario 
Oficial de Galicia número 7, do día 13 de xaneiro de 2015).

-  Anuncio  da  Secretaría  Xeral.  Oficialía  Maior  da  excma.  Deputación  Provincial  da  Coruña,  respecto  da 
aprobación  inicial  da  “Carta  dos dereitos  e  deberes  dos  cidadáns da  provincia  da  Coruña  en  relación  coa 
Deputación Provincial. (Boletín Oficial da Provincia número 8, do día 14 de xaneiro de 2015).

-  Anuncio  do  Concello  de  Cambre,  respecto  do  edicto  do  padrón  terceiro  trimestre  2014,  da  taxa  pola 
subministración de auga e rede de sumidoiros. (Boletín Oficial da Provincia número 8, do día 14 de xaneiro de 
2015).

- Orde do 2 de xaneiro de 2015, da Consellería de Cultura, Educación e Ordenación Universitaria, pola que se 
establecen as bases reguladoras para a concesión, en réxime de concorrencia competitiva, de subvencións a 
concellos  de  Galicia  e  ás  súas  entidades  públicas,  con  personalidade  xurídica  propia,  e  a  agrupacións  de 
concellos, para o equipamento e mellora das instalacións e locais utilizados para a realización de actividades 

culturais,  e  se  procede  á  súa  convocatoria  para  o  ano  2015.  Estas  subvencións  son  susceptibles  de 
cofinanciamento  polo  Fondo  Europeo  de  Desenvolvemento  Regional  (Feder),  dentro  do programa operativo 
Feder Galicia 2007-2013. (Diario Oficial de Galicia número 9, do día 15 de xaneiro de 2015).

- Decreto 1/2015, do 15 de xaneiro, da Consellería de Medio Ambiente, Territorio e Infraestruturas, polo que se 
aproba o Regulamento da planificación en materia de augas de Galicia e se regulan determinadas cuestións en 
desenvolvemento da Lei 9/2010, do 4 de novembro, de augas de Galicia. (Diario Oficial de Galicia número 10, do 
día 16 de xaneiro de 2015).

- Orde do 30 de decembro de 2014, da Consellería de Traballo e Benestar, pola que se establecen as bases 
reguladoras e se procede á convocatoria pública de subvencións para a programación de accións formativas 
dirixidas  prioritariamente  ás  persoas  traballadoras  desempregadas  na  Comunidade  Autónoma  de  Galicia 
correspondente ao exercicio de 2015. (Diario Oficial de Galicia número 10, do día 16 de xaneiro de 2015).

- Orde do 31 de decembro de 2014, da Consellería de Traballo e Benestar, pola que se establecen as bases 
reguladoras e a convocatoria pública para a concesión de subvencións para a posta en práctica de programas 
integrados de emprego de Galicia durante os anos 2015 e 2016. (Diario Oficial de Galicia número 10, do día 16 
de xaneiro de 2015).

3º.- Informe respecto das resolucións ditadas pola alcaldía e polos concelleiros delegados da área, e 
informes respecto doutros asuntos de área

Os presentes danse por enterados das resolucións ditadas dende a última Xunta de Goberno Local.

Informes do concelleiro delegado da área de Deportes, Xuventude e Voluntariado

Don Fernando Caride Suárez informa que está a manter conversas cos clubs de fútbol que están utilizando o 
campo do Dani Mallo para os efectos de recolocalos mentres duren as obras. Comenta que, en principio, non 
está pechado, a idea é recolocalos no campo das Brañas, ao lado da escola de tenis Marineda; engade que está 
en conversacións co propietario. Equiparase de manera eventual cuns vestiarios e uns proxectores portátiles.

A continuación, tamén informa que dentro do proxecto escolar “A xogar”, que realiza a Dirección Xeral para o 
Deporte e o Concello se realizou o pasado mércores día 14 a “Fase Local As Mariñas”, con 998 participantes 
inscritos e engade que resultou un éxito.

Para rematar a súa intervención, don Fernando Caride Suárez informa que entre os días 16 e 18 de xaneiro se 
instalaron as canastras no polideportivo do Portofaro.

Informes da concelleira delegada da área de Economía, Facenda, Promoción Económica e Consumo

Dona Marta Maria Vázquez Golpe informa que están a deseñar o Plan de formación municipal e espera que 
comece o vindeiro mes de febreiro e ata o mes de maio, aproximadamente.

Igualmente, informa que se solicitou a subvención para traballadores do Risga do ano 2015.

Informes da concelleira delegada da área de Urbanismo e Medio Ambiente

Dona Rocio Vila Díaz informa que o martes pasado tivo unha reunión á que asistiron os voceiros da oposición, 
agás don José Antonio Baamonde López, quen se escusou, para tratar as dúbidas con respecto á ordenanza 
reguladora  dos procedementos  de intervención administrativa  nos actos  de uso do solo  e  do subsolo  e no 
exercicio de actividades e apertura de establecementos. Asistiu á citada reunión o xefe da área de Urbanismo e 

Réxime Interior, quen deu cumprida contestación ás preguntas formuladas e engade que cre que están todas as 
dúbidas resoltas. 

Informes do concelleiro delegado da área de Obras e Servizos

Don Manuel Marante Gómez informa que este fin de semana houbo un atasco no saneamento á altura do campo 
de fútbol Dani Mallo. Engade que non se puido amañar, dado que está roto o tubo. Intentarase solucionar entre 
hoxe e mañá.

A  continuación,  informa  que  hoxe  se  prevé  que  quede  instalada  no  lugar  de  Sixto,  en  Cambre,  a  nova 
organización viaria en canto ás direccións que demandaban os veciños.

Para rematar a súa intervención, don Manuel Marante Gómez informa que hoxe comeza a traballar a brigada de 
obras.

Informes do concelleiro delegado da área de Cultura e Turismo

Don Santiago Manuel  Rios Rama informa que o pasado martes, día 13 de xaneiro,  tivo lugar a reunión de 
concellos do Camiño Inglés para ceder a presidencia ao Concello de Carral.

A continuación informa que o vindeiro domingo día 25 de xaneiro terán lugar as primeiras xornadas do románico.

Informes da concelleira delegada da área de Igualdade, Benestar Social, Sanidade e Educación

Dona Maria Jesús González Roel informa que case seguro que esta semana, o a principios da vindeira, terá 
lugar a reunión con familias e usuarios do programa de ocio para discapacitados para os efectos de presentar a 
nova programación para o ano 2015.

A continuación informa que mañá martes, ás 12.00 horas, se inaugurará a sede do local da Cruz Vermella.

Para rematar a súa intervención, dona Maria Jesús González Roel informa que as obras da despensa municipal 
están moi avanzadas e agarda realizar o traslado a mediados do vindeiro mes de febreiro.

E non habendo máis asuntos que tratar,  remata a sesión sendo as dez horas e trinta minutos, do que eu, 
secretaria, certifico.

O presidente A secretaria

Manuel Rivas Caridad Maria Luisa de la Red Ampudia

